Nafarroako Parlamentuko Mahaiak, 2016ko irailaren 12an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Beriaingo ikastetxe publikoaren eraikinaren egoerari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko irailaren 12an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro parlamentu-taldeari atxikita dagoen Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion: 

2016ko maiatzaren 18an, Nafarroako Parlamentuko Hezkuntza Batzordeak aho batez onetsi zuen mozio bat, Gobernuari sostengua ematen dioten eta horren kide diren hiru parlamentu-
taldeek eta foru parlamentarien elkarteak aurkeztutakoa. Honako hau zioen, hitzez hitz:

«1. Nafarroako Parlamentuak Nafarroako Gobernua premiatzen du hiru hilabeteko epean azterlan fidagarri bat presta dezan Beriaingo ikastetxe publikoaren eraikinaren egungo egoerari eta ikastetxe berri bat eraiki ala ez eraikitzearen komenigarritasunari buruz. 

2. Nafarroako Parlamentuak Nafarroako Gobernua premiatzen du instalazioen egoera asumitu eta berma dezan, Beriaingo ikastetxe publikoaren egungo gabezia garrantzitsuei konponbide bat emanez. 

3. Halaber, Nafarroako Gobernua premiatzen dugu erabakitzen dituen jarduketen egutegia ezar dezan.»

Epe hori igarotakoan, Hezkuntza Departamentuak honako galdera hauei idatziz erantzutea nahi dugu: 

1.- Prestatu al du departamentuak txosten hori? Zein egunetan? 

2.- Zein izan dira txostenaren konklusioak? 

3.- Jarduketaren bat egin al du ikastetxe horretan, egungo gabezia garrantzitsuei konponbide bat emanez instalazioen egoera duina bermatzeko, mozioak adierazten zuen bezala? 

4.- Ikastetxe horretan aurreikusi dituen jarduketen egutegia ezarri al du? 

